
	ఉ.	
హత్యకు రోయఁ జూతురె దురాత్మకులై చరియించు రాక్షస

వ్రాత్యులు వీరివంక నగురట్లకుఁ దిట్లకుఁ బెట్ల కోర్చునౌ

ద్ధత్యవిశేష మెక్కడిది తాపసిబక్కల కింక మీర లా

ఘాత్యము చూప భూపతులు గారు చనుం డని పల్కువారలున్.

	మ.	
అరణు ల్పాత్రము లగ్ను లాస్తరణముల్ హవ్యంబులు న్నేఁటితో

డ రసాభాసత దోఁప దీక్ష కడముట్ట న్నోచెఁగా మౌని ప

ఙ్క్తిరథుం డప్పుడె బాలుఁ డితఁ డని సందేహింపఁడా యూరకే

యరుదే నేటికిఁ జేతగానిపని కీయైక్ష్వాకుఁ డన్వారలున్.

	మ.	
మన మధ్వర్యుల మై కనం దగినసామ్రాజ్యంబు లే మున్న వీ

యనయజ్ఞంబున కేల వచ్చితిమి లెస్సాయెం గదా కూలిపో

యినయౌద్గాత్రము చాలు చాలు నీఁక హోతృత్వం బటంచుం బలా

యనపారాయణు లైన ఋత్త్విజులు నై రచ్చో మఘాగంతుకుల్.

	సీ.	
కేల నున్మూలించి గిరిశృంగములు పూచి కాచినతరులపై వైచివైచి

కన్నుల మిణుఁగుఱుల్ గ్రమ్మ నాశ్రమభూమి నెల్ల క్రొన్నెత్తురు చల్లిచల్లి

వడి ఖేచరుల నేలఁ బడ నీడ్చి సిగలూడ్చి కరములు పెడకేలు గట్టికట్టి

యట్టహాసము చేసి హస్తఘట్టనలతో నటునిటు పాతరలాడియాడి



	 







	గీ.	
నిండిరి నిశాటు లెడము లేకుండ మింట, వింట లే దిట్టిదుడుకు నీవింట మమ్ము

మనుపవే రామ యభిరామ యనుచు మౌను, లార్తినెఱిఁగింప లేనగ వంకురింప.

	మ.	
విలు కేలం గొని రామభద్రుఁడు రణోర్విం దమ్ముఁడుం దాను బె

క్కులకోరు ల్నిగిడించి రక్కసులముక్కుల్ చెక్కులుం గాళ్లు పి

క్క లురమ్ముల్ కరము ల్శిరమ్ములును బ్రక్క ల్డొక్కలుం చక్కు చ

క్కులు గావింప నిలింపు లెక్కు డని రక్కోదండపాండిత్యమున్.

	గీ.	
కలితవర్ణాంతరుం డైనగాధిసూను

సహచరత నేమొకో నిజక్షత్త్రజాతి

కయినసిప్పలదండ మూనియుఁ బలాశ

దండకరుఁ డయ్యె నపుడు మార్తాండకులుఁడు.

	శా.	
మారీచక్షణదాచరుం డపుడు రామస్వామితోఁ బోరికై

యారంభించి తదీయమారుతశరవ్యాపారతూలీకృతా



	 












[image: ]

[image: ]

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 30 ఏప్రిల్ 2021న 04:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

